
Lakshmi Stava

ಲಕ್ಷ್ಮೀಸ್ತವಃ

ಸುಧಾಸಾರಾಸಾರಾದಪಿ ಬಹುಲಸಾರಾ ಕುವಲಯಾ-
ವಲೀದಾಮಶ್ಯಾಮಾ ಶುಭವಿಭವಸಾಮಸ್ತ್ಯಜನನೀ .

ಮಮ ಶ್ರೇಯೋ ಭೂಯೋ ವಿತರತು ಸುಧಾಸಿಂಧುದುಹಿತುಃ
ಕೃಪಾತುಂಗಾಪಾಂಗೋಲ್ಲಸದಸಮಶೃಂಗಾರಲಹರೀ .. 1..

ಜಗತ್ಸ್ರಷ್ಟಾ ಸ್ರಷ್ಟಾ ಶ್ರುತಿಭಿರನವದ್ಯಪ್ರಸೃತಿಭಿ-

ಚತುರ್ಮುಖ್ಯಾ ಮುಖ್ಯಾನಪಿ ಗುಣಲವಾಂಸ್ತೇ ಕವಯಿತುಂ .

ರಮೇ ನೇಷ್ಟಾಮೀಷ್ಟಾಂ ತವ ಶಿಶುರಯಂ ತ್ವತ್ಕರುಣಯಾ
ಗ್ರಹೀತುಂ ಸ್ತಂಬೋಽಪಿ ಪ್ರಭವತಿ ಸಿತಾಂ ಸೈಕತಯುತಾಂ .. 2..

ಮಹಿಮ್ನಃ ಪಾರಂ ತೇ ದ್ರುಹಿಣಪುರಜಿತ್ತಾರಕ ಜಿತಃ
ಕ್ಷಮಂತೇ ವಾನಂತೇ ಜನನಿ ನ ಚತುಷ್ಪಂಚಷಮುಖಾಃ .
ಯದಿ ತ್ವನ್ಯೇ ಮನ್ಯೇ ಜಲಧಿಪತಿಕನ್ಯೇ ಕವಯಿತುಂ
ಯತೇರನ್ನೀಶೇರನ ಮಶಕಶಿಶುಕಾಃ ಸಿಂಧುಗಿಲನೇ .. 3..

ನೃಪಾನ್ ನಾವನ್ನಾವಂ ಭವಜಲಧಿನಾವಂ ತವ ಕೃಪಾಂ
ರಮೇ ನೀಚಾಃ ಕೇಚಿಜ್ಜಹತು ಭುವಿ ನಿರ್ವಿಣ್ಣರಸನಾಃ .
ಕಿಮೇತೈರ್ಜಾಹ್ನವ್ಯಾಸ್ತಟಭುವಿ ಖನದ್ಭಿಃ ಪ್ರವಣತಾ-
ದುರಾಪೋದ ಕೂಪಂ ತ್ವಯಿ ಕೃತಭರೋಽಹಂ ತದಧುನಾ .. 4..

ತವ ಸ್ತೋತ್ರಂ ಚಿತ್ರಂ ತ್ರಿಭುವನ ಪವಿತ್ರಂ ಜಿಗದಿಷೋಃ
ಸಮಂತಾಜ್ಜೃಂಭಂತಾಮಮಲವದನೇ ಪದ್ಮಸದನೇ .

ನಟದ್ಭಾಷಾಯೋಷಾಕರಕಮಲಭೂಷಾಪರಿಕನ-

ನ್ಮಣೀಭೂಷೋನ್ಮೇಷಪ್ರತಿಮಗತಯೋಮೇ ಭಣಿತಯಃ .. 5..
ಶ್ರಿಯಾಮೇಕಂ ಮೂಲಂ ದ್ವಿರದಗತಿನಮ್ರಂ ತ್ರಿವಿಧಚಿ-

ತ್ಕಲಾಪಂ ಸಂಸೇವ್ಯಂ ಸವಿನತಿ ಚತುಷ್ಪಂಚಷಮುಖೈಃ .
ಪ್ರದೀಪತ್ಸಪ್ತಾಶ್ವಂ ಪ್ರಭವತು ಸದಾಷ್ಟಾಪದಪದಂ
ಮಹಾಲಕ್ಷಮ್ಯಾಶ್ಚಿತ್ತೇ ಮಮ ನವಲಸದ್ಯೌವನದಶಂ .. 6..

ಸರಸ್ವತ್ಯಾ ಸತ್ಯಾ ವಲಮಥನಸತ್ಯಾಪ್ಯಸುಲಭಂ
ಭವದ್ದಾಸ್ಯಂ ಪಶ್ಯಂಜಿಗದಿಷತಿಯಸ್ತೇ ತದುಪಮಾಂ .

ಲಕ್ಷ್ಮೀಸ್ತವಃ

ಅಯಂ ನಿಂಬಂ ಬಿಂಬಂ ವಿವದಿಷತಿ ಪದ್ಮೇ ಸುರತರೋಃ
ಸಮಂ ಲೋಷ್ಟಂ ಸ್ಪಷ್ಟಂ ಹಿ ಕಲಯಿಷತೇಽಷ್ಟಾಪದಗಿರೇಃ .. 7..
ತ್ವಯಾ ಜುಷ್ಟಸ್ತುಷ್ಟಃ ಕಮಪಿ ಖಲು ದುಷ್ಟಂ ಬಲಿಭುಜಂ
ಸಮತ್ರಾಸ್ತ ತ್ರಸ್ತಂ ಪರಮಪುರುಷೋ ರುಕ್ಮಿಣಮಪಿ .

ತವಾಸಾನ್ನಿಧ್ಯೇಽಹನ್ ದಶವದನಚೈದ್ಯಾದಿಚಪಲಾ-
ನಿತೀದಂ ತೇ ಲಕ್ಷ್ಮಿ ಪ್ರಥಯತಿ ಘೃಣೈಕಪ್ರವಣತಾಂ .. 8..

ಜಗದ್ರಕ್ಷಾಶಿಕ್ಷಾಪ್ರಭೃತಿಮಹಿಮಾನಂ ಭಗವತಿ
ತ್ವದೇಕಾಂತಂ ಪ್ರಾಹುಃ ಕತಿಚಿದಪರೇ ತ್ವತ್ಪತಿಗತಂ .

ನಯಾಪೇತೈರೇತೈರಲಮಖಿಲವೇದಾಂತಕಲನೇ
ಪ್ರತೀಮಸ್ತನ್ಮಿಶ್ರಂ ಖಲು ಶುಭವತೋರಂಬ ಭವತೋಃ .. 9..
ತವಾನಲ್ಪಂ ತಲ್ಪಂ ಫಣಿಕುಲಪತಿಸ್ತದ್ಗಿರಿಪತೇ-
ರುರೋರತ್ನಂ ಪ್ರತ್ನಂ ತವ ಭಜತಿ ಭದ್ರಾಸನಗತಿಂ .

ತ್ರಯೋ ವೇದಾಃ ಸೌಧಾ ಜನನಿ ಕಮಲಂ ಸದ್ಮ ವಿಮಲಂ
ಭವದ್ಭೂಮಾ ಭೂಮಾವಹಹ ನ ಪದಂ ವಾಙ್ಮನಸಯೋಃ .. 10..
ಮಹಾವೃತ್ತೇ ಯತ್ತೇ ಸಕರುಣಕಟಾಕ್ಷಪ್ರಸರಣಾತ್
ಪದಂ ಸ್ವಂ ಸ್ವಂ ಪ್ರಾಪ್ತಾ ಹರಿಹರವಿರಿಂಚಿಪ್ರಭೃತಯಃ .
ಜಗಚ್ಚಿತ್ತಾಯತ್ತಾ ಜಗದುದಯಸತ್ತಾವಗತಯೋ
ಯತಸ್ತತ್ ತ್ವಂ ತತ್ತ್ವಂ ಪರಮಿತಿ ರಮೇ ನಿಶ್ಚಿನುಮಹೇ .. 11..

ನವೋನ್ಮೀಲನ್ನೀಲೋತ್ಪಲದಲಕುಲಶ್ಯಾಮಲತಮಃ
ಕಟಾಕ್ಷಸ್ತೇ ಹಸ್ತೇ ಕಲಯತಿ ನರಂಯಂ ಭಗವತಿ .

ಅಯಂ ರಂಗದ್ಭೃಂಗೋತ್ಕಟಕರಟಿಗಂಡಸ್ಥಲಗಲ-

ನ್ಮದಸ್ಯಂದೇಽಲಿಂದೇ ಚರತಿ ಚರಿತಂ ತೇಽದ್ಭುತಮಿದಂ .. 12..

ತವ ಭ್ರಾತಾ ತ್ರಾತಾ ಕುವಲಯಗರಿಮ್ಣಸ್ತವ ಪಿತಾ
ಮಹಾಸತ್ತ್ವೋ ಧತ್ತೇ ಭುವಿ ಭುವನಸಾಮ್ರಾಜ್ಯಮಖಿಲಂ .

ಕ್ಷಮಃ ಸೃಷ್ಟೌ ಪುಷ್ಟೌ ಪತಿರಪಿ ನಿಘೃಷ್ಟೌ ಚ ಜಗತಾಂ
ರಮೇ ಸಾಮ್ರಾಜ್ಯಂ ತೇ ಕ ಇಹ ವಿವರೀತುಂ ಪ್ರಭವತಿ .. 13..

ರಣೇ ಶಕ್ತಿಂ ಯುಕ್ತಿಂ ನಯವಿಧಿಷು ರಕ್ತಿ ಗುಣಗಣೇ
ಗುರೌ ಭಕ್ತಿಂ ಸಕ್ತಿಂ ಕೃತಫಣಿತಿವೃಕ್ತಿಂ ಚ ಸದಸಿ .

ವಹಂತೋಽಪಿ ಕ್ಷ್ಮಾಪಾ ದಧತಿ ಲಘುತಾಂ ತ್ವದ್ವಿಮುಖಿತಾ-
ಸ್ತ್ವಯಾ ದೃಷ್ಟೋ ದುಷ್ಟೋಽಪ್ಯಖಿಲಗುಣಜುಷ್ಟೋಽಮ್ಬ ಭವತಿ .. 14..

ಕೃಪಾವರ್ಷೋತ್ಕರ್ಷಾದಮರಶಿಖಿಹರ್ಷಂ ವಿದಧತಂ
ಪರವ್ಯೋಮ್ನಿ ಸ್ಫೀತಂ ಸಕಲಫಲದಂ ಕೃಷ್ಣಜಲದಂ .

ಲಕ್ಷ್ಮೀಸ್ತವಃ

ಶ್ರಿತಾ ವಿದ್ಯುಲ್ಲೇಖಾ ಚಲನರಹಿತಾ ನಿತ್ಯಮಹಿತಾ
ರಮಾ ತೃಷ್ಣಾಪೂರ್ತ್ಯೈ ವಸುವಿಸರಮಾಕಲ್ಪಯತು ನಃ .. 15..
ಪ್ರವಾಲಶ್ರೀರೋಷ್ಠೇ ಕಚಭುವಿ ಘನಾಲಿದ್ಯುತಿರುರೋ-
ಭುವೌ ಕುಂಭಾವಬ್ಜಪ್ರಥಿತಕದನಂ ಚಾಪಿ ವದನಂ .

ಕಟೀ ಗೋತ್ರಾಭೋಗಾಸ್ಪದಮಹಿಮಹೀಭೃತ್ತಟವಸ-

ತ್ಯುರಃಸದ್ಮೇ (ಪದ್ಮೇ)ಭಗವತಿ ತತಸ್ತ್ವಂ ಜಯಮಯೀ .. 16..

ಮುಖೇ ಚಾಂದ್ರೀಂ ಶಾಂಖೀಂ ಗಲಭುವಿ ಚ ಮೈನೀಂ ನಯನಯೋ
ರುಚಿಂ ಸೌಧೀಂ ವಾಚಿ ತ್ರಿವಲಿಷು ಚ ವೈಚೀಂ ಪ್ರಪದಯೋಃ .
ಪದೋಃ ಕೌರ್ಮೀಂ ಪಾದ್ಮೀಂ ನಖತತಿಷು ಮೌಕ್ತೀಂ ಚ ದಧತೀ
ವ್ಯನಕ್ಷಿ ಶ್ರೀ(ರಬ್ಧೇ)ರ್ಲಯಮನುವಹಂತಿ ಸ್ತ್ರಿಯ ಇತಿ .. 17..

ಸುಮೋಲ್ಲಾಸೋ ಹಾಸೋ ಭ್ರಮರನಿಕರಾಸ್ತೇಽಮ್ಬ ಚಿಕುರಾ
ಮಧುದ್ರೋಣೀ ವಾಣೀ ಭಗವತಿ ಕರೌ ಪಲ್ಲವವರೌ .

ಭುಜೌ ಶಾಖಾಭೇದೌ ನಖಮುಖತತಿಃ ಕೋರಕತತಿ-
ಸ್ತತೋ ಮನ್ಯೇಽಮ್ಬ ತ್ವಾಂ ಮನಸಿ ಲಲಿತಾಂ ಕಲ್ಪಲತಿಕಾಂ .. 18..

ತ್ರಂ ವಕ್ತ್ರಂ ವಚನರಚನೇ ಮಾಧವರುಚಿಃ
ಕಚಃ ಕೃಷ್ಣಶ್ಚಕ್ರಪ್ರಕೃತಿಮಪಿ ರೋಮಾಲಿರಯತೇ .

ವಲಗ್ನೇ ಸಂಲಗ್ನಾ ಹರಿವಿಹತಿರಿತ್ಯಂಬ ಸತತಂ
ಪದಂ ಧತ್ತಾಂ ಚಿತ್ತಾಂಬುರುಹಿ ಮಮ ತೇ ವಿಷ್ಣುಮಯತಾ .. 19..

ಸುಧಾಂಶುಸ್ತೇ ವಕ್ತ್ರಂ ಸುಮವಿಲಸಿತಂ ಮಂದಹಸಿತಂ
ಸುಧಾ ವಾಣೀ ವೇಣೀ ಸುರಪತಿಮಣೀಭಂಗಸರಣಿಃ .
ಸುಷಿರ್ನಾಭಿರ್ಬಾಹೂ ಸುರತರುಲತಾಸುಂದರತಮೌ
ಸುವರ್ಣಪ್ರಾಗಲ್ಭ್ಯಂ ತವ ಜನನಿ ಗಾತ್ರೇಷು ಜಯತಿ .. 20..

ತ್ರಿವೃದ್ಭಾವಂ ಪಂಚೀಭವನಮಪಿ ಚ ಕ್ವಾಪಿ ಸಮಯೇ
ಯತಃ ಸ್ವೈರಂ ನಾರಾಯಣಿ ತವ ಬರೀಭರ್ತಿ ಕಬರೀ .

ತಮೋ ನಾಮ ಶ್ಯಾಮಂ ತ್ರಿಗುಣಸಮತಾಯಾಂಯದುದಿತಂ
ಜಗನ್ಮಾತಸ್ತತ್ ತೇ ತದಿತಿ ಹೃದಿ ತಾಂ ನಿಶ್ಚಿನುಮಹೇ .. 21..

ಸುಧಾಸಾಂದ್ರಶ್ಚಂದ್ರಸ್ತವ ಸುಮುಖತಾಂ ಪ್ರಾಪ್ಯ ನತದೃಕ್
ಚಕೋರೀನಾರೀಣಾಂ ಮುದಮಪಿ ಧುರೀಣಾಂ ರಚಯತಿ .

ಇತಿ ಶ್ರುತ್ವಾ ಮತ್ವಾ ಸ್ವಯಮಪಿ ತದಾಶಿಶ್ರಯಿಷಯೋ-
ದಿತಾಂ ಶ್ಯಾಮಾಂ ಶ್ಯಾಮಾಂ ತವ ಕಿರಣಯಾಮಾಂಬ ಕಬರೀಂ .. 22..

ಕಿರೀಟಾದ್ರೇರ್ನೀಲೋಪಲಫಲಕಸೋಪಾನಪಟಲೀ
ಶಿರಃಪಶ್ಚಾಚ್ಚಕ್ರದ್ಯುಮಣಿತನುಸಂಜಾತಯಮುನಾ .

ಲಕ್ಷ್ಮೀಸ್ತವಃ

ಶ್ರಿಯಂ ದದ್ಯಾದುದ್ಯತ್ಸದನಕಮಲಾಮೋದವಶವ-

ರ್ತ್ಯಲಿಶ್ರೇಣೀ ವೇಣೀ ರತಿಪತಿಕೃಪಾಣೀ ಜನನಿ ತೇ .. 23..

ಮಣೀಭೂಷಾವೇಷಾವರುಣಹರಿಣಾಂಕೌ ನಿಗಲಿತೌ
ತಮಃಶ್ರೇಣೀ ವೇಣೀಘೃತಮಕೃತ ಸೀಮಂತಮಭಿತಃ .
ಜಗನ್ಮಾತರ್ಯತ್ತತ್ತಿಮಿರನಿಗಲೋಪಾಂಗವಲಯ-

ಪ್ರಣಾಲೀವಾರಾಲೀ ಭವದಲಕಪಾಲೀ ವಿಜಯತೇ .. 24..

ಗರಾದುಗ್ರೇ ವ್ಯಗ್ರೇ ಗಲತಿ ಗತಭೀಃ ಕಂತುರುದಧೇ-
ರ್ಜನಿತ್ರೀಭಿಃಸ್ತ್ರೀಭಿರ್ಜಿತವಲಭಿದಾಪ್ತ್ವೇಂದ್ರಜಿದಿತಿ .

ಪ್ರಥಾಂ ಕೃಷ್ಣಂ ಜಿಷ್ಣುಸ್ತವ ಜನನಿ ವೇಣೀಕಪಟತೋ-
ಽಸೃಜನ್ಮಾಯಾಮೇಘಾವಲಿಮುದಿತಶೈಲೀಮುಖರುಚಿಂ .. 25..

ಸ್ಫುರಚ್ಚೂಡಾರತ್ನದ್ಯುಮಣಿಯಮುನಾಯಾಃ ಕಚತತೇ-
ಸ್ತ್ರಿಕಾಕುಲ್ಯಾ ಶ್ರೋಣೀಗಿರಿಯುಗಲಗಾ ತೇಽಮ್ಬ ಜಯತು .

ಕಲಾಂ ಕಾಲೋನ್ಮೀಲತ್ಕನಕಕದಲೀಕಂದಲದಲಾ-
ನ್ತರಾಲೀನಾಂ ಲೀನಾಮಿವ ಪಿದಧತೀ ಯಾ ವಿಲಸತಿ .. 26..

ಮಹಾನೀಲಾವಾಲೇ ಮೃಗಮದರಜೋಲೇಶಕಲಿತೇ
ಜಲಂ ಕಾಲೇ ಕಾಲೇ ರವಿದುಹಿತುರಾಲಿಪ್ಯ ಚಯದಿ .

ತಮಾಲಂ ಪುಷ್ಣೀಯುರ್ಯದಿ ಚ ಪರಿಪುಷ್ಯೇತ್ ಸ ಕಮಲೇ
ತದಾ ತನ್ಮಂಜರ್ಯಃ ಕಥಮಪಿ ದಧೀರನ್ ಕಚರುಚಿಂ .. 27..

ಅಹೇರ್ಜೇತಾ ಬರ್ಹಿಃಸ್ಥಿತಿಭೃದಿನಜಾತಾನುಕೃತಿರು-
ತ್ಪಲಾದೇಶಃ ಪಾಶೀ ಮರುದಧಿಪತಿಃ ಶ್ರೀದವಿಭವಃ .
ಶಿವಃ ಸ್ರಷ್ಟಾ ಕೃಷ್ಣಸ್ತವ ಕಚಭರೋಽಷ್ಟಾವಪಿ ದಿಶಾಂ
ಪತೀನ್ಮೂರ್ತೀಸ್ತಿಸ್ರಃ ಸ್ವಯಮನುವಿಧತ್ತೇ ಭಗವತಿ .. 28..

ಹಲಾಘಾತಾದ್ ಭೀತಾಂ ಶರಣಮುಪಯಾತಾಂ ವಿನಿಹಿತಾಂ
ತ್ವಯಾ ಪಶ್ಚಾದ್ಭಾಗೇಽವಿತುಮಕರುಣೋದ್ಯತ್ಕರುಣಯಾ .

ರವೇಃ ಕನ್ಯಾಂ ಮನ್ಯಾಮಹಉದಧಿಜೇ ತೇಽಮ್ಬ ಕಬರೀಂ
ಭಯಾತ್ ಕೃಷ್ಣಾ ವೇಣೀತ್ಯನುಕಲಿತನಾಮಾಂತರಧೃತಿಂ .. 29..

ಸುವಾಸಘ್ರೀಚೀಭಿರ್ವಚನರಚನಾಭಿರ್ನಿಚುಲಿತಂ
ಲಸದ್ಭಾಸೋಲ್ಲಾಸಚ್ಛವಿಶಮಿತನಮ್ರಾರ್ತಿತಿಮಿರಂ .

ಶಶಾಂಕಂ ಶಂಕಂತಾಂ ಕತಿಚನ ಮುಖಂ ತೇಽಮ್ಬುಜಸಖಂ
ನ ಚೈತತ್ ಸಮ್ಮನ್ಯೇ ಸ ಹಿ ಜನನಿ ಜನ್ಮಾದಿಕುಟಿಲಃ .. 30..
ಜಲೇ ಸ್ಥಿತ್ವಾ ಕೃತ್ವಾ ಮುಖಮಭಿಮುಖಂ ಚಾಪಿ ಸವಿತು-
ರ್ಭ್ರಮದ್ಭೃಂಗಾರಾವಚ್ಛಲಮನುಜಪಾಪ್ಯಾಪ ನಲಿನೀ .

ನ ತೇ ವಕ್ತ್ರಚ್ಛಾಯಾಲವಮಪಿ ನಿಜೇ ಸ್ಮೇರಜಲಜೇ
ವಿಧೌ ವೈರಂ ಸ್ವೈರಂ ವಹತಿ ನ ತಪೋಽಪ್ಯಂಬ ಭವತಿ .. 31..

ಸದಾದರ್ಶಸ್ಫೂರ್ತಿಂ ದಧತಿ ವದನೇ ತೇಽಬ್ಜಸದನೇ
ಕ್ವ ಚಂದ್ರಸ್ಯೋನ್ಮೇಷಃ ಸಮ ಇತಿ ಕಥಾ ತಸ್ಯ ವಿತಥಾ .

ಜಗನ್ಮಾತಸ್ತಸ್ಮಾತ್ ಸ ಬಹುಲಕೃಶಸ್ತಾವಕಮುಖ-

ಶ್ರಿಯೈ ಧತ್ತೇ ತಪ್ತಂ ಭವಶಿರಸಿ ಗೀರ್ವಾಣಶಿರಸಿ .. 32..

ಸದಾ ನಾಸಾಮುಕ್ತಾಭರಣಮಿಷರೋಹಿಣ್ಯುಪಗತಂ
ಪತಿಂ ದೃಷ್ಟ್ವಾ ವಕ್ರಂ ಪರುಷರುಷಮೇಕತ್ರ ಮಿಲಿತಾಂ .

ಚಹಂತೀಂ ತಾರಾಲೀಮಿವ ಸವುಸೃಣಾಂ ಮೌಕ್ತಿಕಮಯೀಂ
ಲಲಂತೀಂ ಶ್ರೀಕಾಂತೇ ತವ ಜಯತು ಸೀಮಂತಸರಣಿಃ .. 33..
ಮಣೀತಾಟಂಕಾಂಚಚ್ಛುರಣಕಚನೀಲಾವರಣಸ–

ದ್ರದಶ್ರೇಣೀಮುಕ್ತಾಚ್ಛುರಣಸುಪಥೇ ಮನ್ಮಥರಥೇ .

ವಚೋವಿಜ್ಞೇಯಾಶ್ಚೇ ತವ ಮುಖಮಯೇ ಪಾರ್ಶ್ವಕಲಿತಂ
ಕಪೋಲದ್ವಂದ್ವಂ ತೇ ಮುಕುರಯುಗಮಂಬಾಮನುಮಹೇ .. 34..

ಜಯನ್ಮೂರ್ತೀಸ್ತಿಸ್ರಸ್ತಿಸೃಭಿರಿಷುಭಿರ್ಮಧ್ಯಫಲಕೇ
ಲಿಖನ್ ರೋಮಾಲೀಂ ತೇ ಜಯಲಿಪಿಮುದೀರ್ಣತ್ರಿವಲಿಕಾಂ .

ಸ್ಮರಃ ಶ್ರಾಂತ್ಯಾನೇನಾನನಶಶಿನಿ ದತ್ತೌ ಸಕಮಲೋ-
ತ್ಪಲಾರೋಪೌ ರೋಪೌ ಕಿಮು ಜನನಿ ದೃಗ್ಭ್ರೂಯುಗಮಿದಂ .. 35..

ಮಹಾಸೌರಭ್ಯಂ ತೇ ಮುಖನಲಿನಮಾಸ್ವಾದಿತುಮಣೋ-
ರಣೀಯಸ್ತ್ವಾದಾಸ್ತೇ ಕಿಮು ತಿಲಕರೂಪೇಣ ಸ ಹರಿಃ .
ಭವತ್ಫಾಲೇ ನೋ ಚೇನ್ನಿರತಿಶಯಸೌರಭ್ಯಭರಿತೇ
ಪ್ರಕರ್ಷಃ ಕಸ್ತೂರ್ಯಾಃ ಕ ಇವ ಭವಿತಾ ಲೋಕಜನನಿ .. 36..

ಭವದ್ವಕ್ತ್ರಚ್ಛಾಯಾಂ ಕಲಯಿತುಮಿಹಾಂಭೋಜಶಶಿನೌ
ತಪಸ್ತಪ್ತ್ವಾ ರಾತ್ರಿಂದಿವಮನುಕಲ ಪುಷ್ಕರತಟೇ .

ಗತಾವರ್ಥಾನರ್ಥೌ ಪರಿಮಲಕಲಂಕಪ್ರಸರಣಾ-
ದತೋ ಹೇತೋರೇತೌ ಮಮ ಜನನಿ ವೈರಂ ಕಲಯತಃ .. 37..
ನ ಸೌರಭ್ಯಂ ಚಂದ್ರೇ ನ ಚ ಸರಸಿಜೇ ರಮ್ಯಮಮೃತಂ
ಸದಾದರ್ಶಶ್ಚಾಂಭೋರುಹ ವನವಿಹಾರೈಕರಸಿಕೇ .

ವಿಧತ್ತೇ ಕಸ್ತೂರೀತಿಲಕಕಲನೇ ಸೇವಕವಿಧಿಂ
ತತಸ್ತೇ ವಕ್ತ್ರೇಂದೋರುಪಮಿತಿಪದಂ ವ್ಯೋಮಕಮಲಂ .. 38..

ವೃಷೋಲ್ಲಾಸಾವಾಸಂ ತವ ವದನಚಂದ್ರಂ ಭ್ರಮರಕೈ-
ರ್ವೃತಂ ಸಾಮ್ಯಂ ಪ್ರೇಪ್ಸನ್ನಲಿಕುಲಯುತಃ ಸನ್ನುಪಗತಃ .

ತತೋ ರಾಕಾಚಂದ್ರೋ ಮಮ ಜನನಿ ದೈವಜ್ಞವಿಬುಧೈ-
ರಿಹೋಚ್ಚೋಽಯಂ ನೀಚೋಽಯಮಿತಿ ವಿವೃಣದ್ಭಿಃ ಪರಿಹೃತಃ .. 39..
ಹರೇರ್ವಕ್ಷೋಭಾಗೇ ಕಮಲದಲಮಾಲ್ಯಭ್ರಮಭೃತಃ
ಶ್ರಯದ್ದಾರಿದ್ರ್ಯಾದ್ರ್ಯುದ್ದಲನಶತಕೋಟಿಪ್ರಸೃತಯಃ .
ದದಂತಾಂ ಕಲ್ಯಾಣಂ ಮಮ ಜಲಧಿಕನ್ಯೇ ಜನನಿ ತೇ
ಕಟಾಕ್ಷಾಃ ಕಾಲಿಂದೀಕುವಲಕುಲಕೂಲಂಕಷರುಚಃ .. 40..
ಕುರಂಗಸ್ತೇ ರಂಗೇಶ್ವರಿ ನಯನಶೃಂಗಾರವಿಜಿತೋ
ಜಹತ್ತಂದ್ರಂ ಚಂದ್ರಂ ಶರಣಮಗಮತ್ ತ್ವನ್ಮುಖರುಚಾ .

ಸ ಚಾಪಾಸ್ತೋ ಹಸ್ತಾರ್ಪಿತಮಕೃತ ಶಂಭೋರ್ಮೃಗಮತಃ
ಸ್ಫುರತ್ಸ್ವೈಶ್ವರ್ಯೇಷ್ವಷ್ಟಸು ಚರತಿ ಭಿಕ್ಷಾಂ ಪಶುಪತಿಃ .. 41..
ದೃಶೋಸ್ತೇ ಸಾಮ್ಯೇಪ್ಸರ್ಭಗವತಿ ಚಕೋರೈಃ ಸಹ ಮೃಗೋ
ಭವದ್ವಕ್ತ್ರಾಮಿತ್ರಂ ಹ್ಯಕೃತ ಶರಣಂ ಶೀತಕಿರಣಂ .

ಇತಿ ದ್ವೇಷಾದಾಸ್ಯೇ ಮೃಗಮದಮದಾಸ್ತಸ್ಯ ರುಧಿರಂ
ಧ್ರುವಂ ನೋ ಚೇತ್ ಕಾ ಸ್ಯಾದುಪಕೃತಿರಿಹಾತ್ಯಂತಸುರಭೌ .. 42..

ಶ್ರುತಿಶ್ರೇಣೀವೇಣೀಕುಸುಮರಸಪಾ ಣಿಂಗಯ(ಮ)ಪದ-

ಪ್ರವಾಲಶ್ರೀರ್ನೀಲೋತ್ಪಲವಿಸದೃಶೌ ತಾವಕದೃಶೌ .

ಶಿಶೂ ಖಂಜನ್ಯಾ ಇತ್ಯನುಮನುಮಹೇಯತ್ಪ್ರಸರಣಾ-
ಸ್ಪದೇ ನೃತ್ಯಂತ್ಯ(ನ್ಯೇ)ಸದವಧಯಃ ಸಿದ್ಧಿನಿಧಯಃ .. 43..
ಪುರಾ ಪಾರಾವಾರೇ ಸ್ಫುರದಮೃತಸಾರೇ ಸಮುದಿತಃ
ಸರೋಜಾನಾಂ ದ್ರೋಗ್ಘಾ ಜನನಿ ಭವತೀ ಚೇತ್ಯಶೃಣವಂ .

ಕರೋಷಿ ತ್ವಂ ದೃಷ್ಟ್ಯಾ ಕಲಿತದರಹಾಸಪ್ರಸರಯಾ
ಪರಂ ಸಿಂಧೂನಿಂದೂನ್ ಭಗವತಿ ಸುಧೈಕಾತ್ಮವಪುಷಃ .. 44..
ದಶಾಕೃತ್ಯಾ ಸತ್ತ್ವಂ ನಖರಮಿಷತೋಽಲಕ್ತಕಮಿಷಾ-
ದ್ವಜೋ ರಕ್ತಂ ವ್ಯಕ್ತಂ ಭಗವತಿ ಪದೋ ತೇಽಶ್ರಯದಿತಿ .

ತಮೋಽಕ್ಷ್ಣೋರರ್ಕೇಂದ್ವೋಃ ಶರಣಮಗಮತ್ ಕಜ್ಜಲಮಯಂ
ನ ಚೇತ್ ತ್ವದ್ದೃಷ್ಟಾನಾಂ ಕಥಮಿವ ತಮೋಽಮ್ಬ ಪ್ರಸರತಿ .. 45..

ಧನುರ್ಮೀನೌ ಭ್ರೂದೃಗ್ಯುಗಮಜನಿಷಾತಾಂ ಸಮಕರೌ
ಕುಚೌ ಕುಂಭೌ ಶ್ರೋಣೀ ಕಟಕಮಿಥುನಾಭಾಂ ಕಲಯತಃ .
ಕಚೇಽಸ್ತ್ಯುನ್ಮೇಷೋಽಲಿಶ್ರಿತ ಉದಧಿಕನ್ಯೇ ಕೃತಷಿಯ-

ಸ್ತದೇತೇ ಸೂಕ್ಷ್ಮತ್ವಾಜ್ಜನನಿ ನ-ವಲಗ್ನಂ ವಿವೃಣುತೇ .. 46..

ಸ್ವದೃಕ್ಶೀತಾಶೀತಾಂಶ್ಚನುಕಲನನೇಮಸ್ಫುಟಮುಖೋ-

ನ್ಮರಂದಸ್ತೇ ಹಸ್ತೇ ಸಿತಕಮಲಕೋಶೋಽತಿಲಲಿತಃ .
ಮಹಾಲೋಕಾನೀಕಾತ್ಮಕ ಶಿಶುಪರೀಪೋಷಧೃತಸ-

ತ್ಪಯಃಶಂಖಾಶಂಕಾಂ ದಧದಖಿಲಪುಷ್ಟಿಂ ದಿಶತು ನಃ .. 47..
ಫಣಾವತ್ಪರ್ಯಂಕಪ್ರಣಯಿನಿ ತವಾಪಾಂಗತುಲನಾ-
ಗುಣಾಕಾಂಕ್ಷಂ ಸ್ವೇಂದೀವರಮುಪನತಾರ್ಥಂ ಕಲಯಿತುಂ .

ಸ್ವಬಿಂಬಾವಾಲಾಂತರ್ನ್ಯಧಿತ ಸುವಯಾ ಪುಷ್ಟಿಮಯತಾ-
ಮಿತಿ ಸ್ತೋಕಾಲೋಕಾಸ್ತದುಪಗತಿಮಂಕಂ ವಿವೃಣತೇ .. 48..

ತ್ರಯೋ ಭಾಗಾಃ ಪ್ರಾಪ್ತಾ ಇತಿ ದನುಸುತಾನಾಂ ದಿವಿಷದಾಂ
ಸುಧಾಯಾಂ ತತ್ರ ದ್ವಾವಸುರವಿಷಯಾವಂತರದಧಾತ್ .

ದೃಶೋಸ್ತೇಮೋಹಿನ್ಯಾಕೃತಿರುದಧಿಕನ್ಯೇ ತವ ಪತಿ-
ಸ್ತವಾಪಾಂಗಾಸಂಗಾತ್ ತದಿಹ ಜಗದಾನಂದಮಯತೇ .. 49..

ಜಗುಃ ಪ್ರತ್ನಂ ರತ್ನಂ ಕತಿಚಿದಪರೇ ವಿದ್ರುಮದಲಂ
ಪರೇ ಬಿಂಬಂ ನಿಂಬಚ್ಛದನಸದೃಶಭ್ರೂರ್ಭುಗವತಿ .

ತವೋಷ್ಠಂ ವಕ್ತ್ರೇಂದೋಃ ಸವಿಧಭುವಿ ಭಕ್ತ್ಯೌಷಧಿಕುಲೈಃ
ಪರಿನ್ಯಸ್ತಂ ಮನ್ಯೇ ಲಲಿತಮುಪದಾಪಲ್ಲವಮಿತಿ .. 50..

ಪಯಃ ಪಾರಾವಾರೇ ಫಣಿನಿ ಶಯಿತಾಯಾಃ ಸದಯಿತಂ
ಸುಧಾಭಿರ್ಗಂಡೂಷಾನುಷಸಿ ರಚಯಂತ್ಯಾ ರುಚಿಲವಾಃ .
ತವೋಷ್ಠಾದ್ಯೇ ಮಿಶ್ರಾಃ ಪಯಸಿ ತ ಇಮೇ ಶೈಲಕಷಣಾದ್
ಬಹಿರ್ವೇಲಂ ನ್ಯಸ್ತಾ ಜನನಿ ದಧತೇ ವಿದ್ರುಮಪದಂ .. 51..

ಪುರಾ ಪಾರಾವಾರಂ ಮಥಿತವತಿ ವರ್ಗೇ ದಿವಿಷದಾಂ
ವಿಭಜ್ಯಾದಾನ್ಮೋದಾದಮಿತಮಮೃತಂಯೋ ಭಗವತಿ .

ಜಿತಾವಿದ್ಯಾಂ ವಿದ್ಯಾಮಪಿ ಕಲಯತಾಂಯೋಽಮೃತಮದಾ-
ದಹೋ ಬಿಂಬೋಷ್ಠಾತ್ ತೇ ಮಧುರಮಮೃತಂ ವಷ್ಟಿ ಸ ಹರಿಃ .. 52..
ಸುಧಾಂ ಪ್ರೇಪ್ಸನ್ನಬ್ಧೇಃ ಸಲಿಲಮುಪಗೃಹ್ಯಾಂಬುದಮಯೈಃ
ಕರೈರ್ಮುಕ್ತಾಸಾರೋ ಯದಮೃತಮುಪಾದತ್ತ ತರಣಿಃ .
ಬಲಾದ್ ದರ್ಶೇ ಗೃಹ್ಣಾತ್ಯುದಧಿತನಯೇ ತತ್ಸುಹೃದಿ ತೇ
ಮುಖೇ ನ್ಯಾಸಂ ಕರ್ತುಂ ರದನವಸನಾಂತಸ್ತ್ವದನುಜಃ .. 53..
ಹರಿಃ ಸಾಕ್ಷಾಲ್ಲಾಕ್ಷಾಲಸಿತಮಲಿಕಂ ವೀಕ್ಷ್ಯ ಭವತೀಂ
ಭವದ್ರೋಷೋನ್ಮೇಷಾಂ ಯದರುಣಿಮಲೀಲಾಮಪದಿಶನ್ .

ಪ್ರಸನ್ನಾಂ ತ್ವಾಂ ಕೃತ್ವಾ ಸಮರಮತಮಾಯೀ ತ್ವದಧರಃ
ಸಮೇ ದದ್ಯಾದದ್ಯಾನುಪಮವಿಭವಾನಂಬ ಜಗತಾಂ .. 54..

ಇಯಂ ಸಾಕ್ಷಾನ್ಮೋಕ್ಷಸ್ರುತಿರರುಣಬಿಂಬಾ ತ್ವದಧರಾ-

ದುಪರ್ಯಾಸ್ಯೇ ಚಂದ್ರೇ ಸ್ಮಿತಮಹಸಿ ಸಾಂಕೇ ತಿಲಕತಃ .
ಲಲಂತೀ ಮುಕ್ತಾಲಿರ್ಜನನಿ ಕನಕಾಕಲ್ಪತಟಿತಾ
ಶ್ರಿತಂ ವೇಣೀ ಶ್ರೇಣೀಕೃತಿವರುಣಲೋಕಂ ಪ್ರಸಜತಿ .. 55..

ಸ್ವಯಂ ಸಾರಗ್ರಾಹೀ ಹರಿರುದಧಿಸಂಬಂಧನವಿಧಾ-
ವಧಾದ್ ರಂಭಾದಿಸ್ತ್ರೀಃ ಸುರಪತಿಗೃಹೇ ತ್ವಾಂ ತು ಜಗೃಹೇ .

ವ್ಯಭಾಂಕ್ಷೀನ್ನಿಃಸಾರಂ ತ್ವಮೃತಮಮರೇಭ್ಯಸ್ತ್ವದಧರೇ
ಸುವಾಂ ರಸ್ಯಾಂ ಪಾಸ್ಯಂಜನನಿ ಮಮ ಸೌಭಾಗ್ಯಜನನಿ .. 56..

ಸರೋಜಾವಾಸಿನ್ಯಾ ರದನವಸನಸ್ಯ ಪ್ರತಿಮಿತೌ
ಗಿರಾಂ ಭಾವಂ ತಾವದ್ ವಿರಮಯತ ಶೃಂಗಾರಕವಯಃ .
ಶರಚ್ಚಂದ್ರೇ ಯಾವದ್ ದಿನದಿನಮನುಪ್ಲುತ್ಯ ಸುಧಯಾ
ಪ್ರರೋಹನ್ ಪುಂಡ್ರೇಕ್ಷುಃ ಫಲತಿ ಫಲಮಾರುಣ್ಯಭರಿತಂ .. 57..

ಮಮ ಶ್ರೇಯೋ ಭೂಯೋ ವಿತರತು ಸುಧಾಸಿಂಧುದುಹಿತು-
ರ್ಮಹೀಯಾನ್ ಬಿಂಬೋಷ್ಠಃ ಪ್ರಣಮದಭಯಾಲಾಪಮಧುರಃ .
ಯಮುತ್ಪ್ರೇಕ್ಷಾಂಚಕ್ರೇ ಹರಿರಿಹ ರದೈರ್ಮೌಕ್ತಿಕವೃತೇ
ಸುಧಾಪಾರಾವಾರೇ ಸ್ಮಿತವಪುಷಿ ಚಿಂತಾಮಣಿರಿತಿ .. 58..

ಜಪಾಟೋಪಾದಾಪ್ತಂ (ತ್ತಂ)ಭವದಧರಬಿಂಬೇನ ಮಧುಜಿ-

ತ್ಪದಂ ಮುಕ್ತಾ ಜಾತಾಸ್ತದನುಕಲನಾದೇವ ಚ ರದಾಃ .
ಅದಃ ಸಾಂಗತ್ಯೇನ ಸ್ಮಿತಮವಿರತೋಲ್ಲಾಸಭರಿತಂ
ನ ಚಿತ್ರಂ ಯನ್ಮಾತರ್ಭಜತಿ ಸುಮನಃಸಂಪದಮಿತಿ .. 59..

ಜಗನ್ಮಾನ್ಯೇ ಮನ್ಯೇ ಜನನಿ ಜಲಜಾತಪ್ರಹರಣೋ
ಜಗನ್ನೇತುಶ್ಚೇತೋಮೃಗಮೃಗಯುರೇತನ್ನಿಪತಿತಂ .

ಭವನ್ನಾಭೀಮಧ್ಯೇ ನಿಜಹೃದಿ ವಿದನ್ನಾಕ್ಷಿಪದುಪ-

ರ್ಯಹೋ ಕುಂತಂ ರೋಮಾವಲಿಘಪುಷಮೈಂದೀವರಮಿತಿ .. 60..

ರತಿಃ ಕಾಮಶ್ಚೇಮಾವಸಿತತಮರೋಮಾಲಿಶಿಲಯಾ
ಮಿತೇ ಮಧ್ಯಕ್ಷೇತ್ರೇ ಪ್ರಥಮರಸಸಸ್ಯಾನ್ಯತನುತಾಂ .

ಯತೋ ವಕ್ಷೋಽನ್ತಸ್ತತ್ಕಲಿತಫಲರಾಶಿದ್ವಯಮಿದಂ
ಜಗನ್ಮಾತಃ ಸ್ಫೀತಸ್ತನಯುಗಲರೂಪೇಣ ಲಸತಿ .. 61..

ಫಣೀಶಾನಕ್ಷೋಣೀಧರರಮಣಮಂದಾರವಿಟಪ-

ದ್ಭುಜಾಲಂಬಾಮಂಬ ತ್ರಿಭುವನಸಮುಜ್ಜೀವನಲಪ್ತಾಂ .

ತನೂಂ ವಿದ್ಮಃ ಪದ್ಮೇ ತವಯದುದಿತೋರೋಜಫಲಯೋಃ
ಪದಂ ರೋಮಾಲೀದೋಹದಮೃದುಲಧೂಮಾಲಿರಯತೇ .. 62..

ಗ್ರಹೋತ್ಕರ್ಷಾಮರ್ಷಾತ್ ತವ ನಯನದಾಕ್ಷಿಣ್ಯವಿರಹಂ

ವಿದನ್ನಿಂದುಃ ಪತ್ನೀಃ ಪ್ರಪದನಪರಾಸ್ತೇಽಮ್ಬ ಪದಯೋಃ .
ನಖಾಕೃತ್ಯಾ ಕೃತ್ವಾ ತವ ಸುಮುಖತಾಂ ಪ್ರಾಪದಿತಿ ತ-
ತಕಲಂಕಂ ರೋಮಾಲೀಂ ತ್ವಮಸಿ ಕಿಮು ಗರ್ಭೀಕೃತವತೀ .. 63..

ದ್ವಿಜಾನಾಂ ರಾಜಾಯಂ ತವ ವದನತಾಮೇತ್ಯ ಮಹಿತಾಂ
ವಿಧಾಯ ಸ್ವಂ ಭಾಸ್ವತ್ಕರಗತಮರಿದ್ವಂದ್ವಮನಿಶಂ .

ಬಲಾದ್ ಗೃಹ್ಣನ್ ರೋಮಾವಲಿಮಯತಮಃ ಶೃಂಖಲಿಕಯಾ
ನ್ಯಬಧ್ನಾದಂಬಾಸ್ಯಾ ವಲಯ ಇವ ನಾಭಿರ್ವಿಲಸತಿ .. 64..

ಜಯಶ್ರೀರೋಮಾಲೀಂ ಸ್ಮರನೃಪಕನತ್ಕಂಚುಕಪಟೀ-
ಕುಟೀಬದ್ಧಾಂ ರಜ್ಜುಂ ಕತಿಚಿದಸಿತಾಂ ತೇಽಭಿದಧತಾಂ .

ಕುಚೌ ಲೀಲಾಶೈಲೌ ಪ್ರತಿರತಿ ರತೀಶೋಪಕಲಿತಾಂ
ಕ್ರಮೋನ್ಮೂಲಂ ನೀಲೋಪಲಸರಣಿಮೇನಾಂ ಮನುಮಹೇ .. 65..

ಪ್ರಭೋಃ ಪಂಚಾಸ್ತ್ರಸ್ಯ ಸ್ತನಗಿರಿಜುಷಃ ಕೇತನಕೃತೇ
ಧ್ರುವಂ ನೀತೋ ನಾಭೀಸರಸಸರಸಃ ಕೋಽಪಿ ಮಕರಃ .
ಯದಂಘ್ರ್ಯಾಗ್ರಾಲಗ್ನಾ ನಯನಸಮಯಾಕೃಷ್ಟವಿತತಾ
ಲತಾಶೈವಾಲೀವ ಸ್ಫುರತಿ ತವ ರೋಮಾಲಿರನಘೇ .. 66..

ಸ್ಮರಃ ಸತ್ಯಾ ರತ್ಯಾ ಸಹ ಕುಚಗಿರಿಪ್ರಾಂತಭುವಿ ತೇ
ಚರನ್ ಬಂಧಂ ಕಂಚಿದ್ ವಿಹರತಿ ಕಿಮೀಪ್ಸುರ್ಹರಜಿತಂ .

ಸುತಂ ಯಸ್ಮಾದಂಬಾಪತತಿ ನಿಭೃತಾ ಬಂಧರತತತ್-

ಪೃಥುಶ್ರೋಣೀವೇಣೀ ಸ್ಫುರತಿ ತವ ರೋಮಾವಲಿಮಯೀ .. 67..

ಜಗದ್ರಕ್ಷಾಶಿಕ್ಷಾದ್ಯನುಗುಣಗುಣಾಲಾನಗಲಿತಂ
ಹರೇಶ್ಚಿತ್ತಂ ಮತ್ತದ್ವಿಪಮುರುಕುಚಾದ್ರ್ಯಂತರಗತಂ .

ಪಥಾ ನೇತುಂ ಚೇತೋಭವಭೃತಿಭೃತಾ ಪಾಣಿವಿಧೃತಾ
ರಮೇ ರೋಮಾಲಿಸ್ತೇ ಧ್ರುವಮಜನಿ ನೀಲೋತ್ಪಲಸೃಣಿಃ .. 68..
ರಮೇ ನೇಯಂ ನಾಭಿಃ ಸ್ಮರವಿರಚಿತಾವಾಲವಲಯೋ
ನ ರೋಮಾಲೀ ತಸ್ಮಿನ್ನುಪಜನಿತಶೃಂಗಾರಲತಿಕಾ .

ಸ್ತನೌ ನೇಮೌ ತಸ್ಯಾಂ ರಥಪದ ವಿಹಂಗದ್ವಯಮಿದಂ
ಮುಖೇಂದೋರಾಲೋಕಾನ್ನಿಭೃತಮಿವ ಭೀತ್ಯಾ ವಿಲಸತಿ .. 69..

ಅಸಂಖ್ಯಾಕಾ ಲೋಕಾಸ್ತವ ಜನನಿ ಪಾಕಾ ಇತಿ ಕೃಪಾ-
ಮಪಾರಾಂ ಬಿಭ್ರಾಣಾ ಸಮುದಮುದಯಂತೀ ಜಲನಿಧೇಃ .
ಸಹಾಮೂಭ್ಯಾಂ ಚಾಭ್ಯಾಮಮೃತಕಲಶಾಭ್ಯಾಂ ಪೃಥುಲಸತ್-

ಕುಚಾಭ್ಯಾಮಧ್ಯಷ್ಠಾಃ ಕಿಮು ವಿಪುಲವಕ್ಷೋ ಭಗವತಃ .. 70..
ಹರೇ ರಕ್ಷೋದಕ್ಷೋತ್ಕರಹೃದಯವಿಕ್ಷೋಭಕರವ-

ಸ್ಫುರದ್ವೀರೋ ನೈವಾನ್ವಭವಮಿಹ ಶೃಂಗಾರಮಿತಿ ಕಿಂ .

ತಪಸ್ತಪ್ತ್ವಾ ಶಂಖೋ ಜನನಿ ಗಲತಾಮೇತ್ಯ ಕಿಲ ತೇ
ಯಯೌ ಶೃಂಗಾರಿತ್ವಂ ಮುರಹರಕರಾಶ್ಲೇಷವಶತಃ .. 71..
ತವ ಸ್ಥಾನಂ ಪದ್ಮಂ ತವ ಚ ತನಯಃ ಪದ್ಮವಸತಿಃ
ಕರೇ ಧತ್ತೇ ಚೈತತ್ ತದಿದಮಿಹ ಕರ್ಣಾಗ್ರನಿಹಿತಂ .

ವಿತನ್ಯಾತ್ ಪೈಶುನ್ಯಂ ಸ್ವವಿಷಯ ಇತೀಂದುರ್ದ್ವಿರುದಗಾತ್
ಸಮುಕ್ತಾತಾಟಂಕಾಕೃತಿರವಹಿತಸ್ತೇ ಶ್ರವಣಯೋಃ .. 72..
ಸುಧಾಸಧ್ರೀಚೀನಪ್ರಚುರವಚನಾಲೀವಿರಚನಾ-
ನದೀಪಾರಾವಾರೀಭವದಧರಬಿಂಬಾಂತಿಕಭುವೋಃ .
ತರಂಗಗ್ರನ್ಯಸ್ತಾ ಕ್ರಮಿಕನವಮುಕ್ತಾವಲಿರಿವ
ಸ್ಫುರಂತೀ ಲಕ್ಷ್ಮಿ ಸ್ತಾನ್ಮಮ ಶುಭಕರೀ ದಂತಸರಣಿಃ .. 73..
ಧೃತೋನ್ಮೇಷಸ್ತ್ವೇಷ ಪ್ರಸಭಮರುಣೋಽಮ್ಬ ತ್ವದಧರೋ
ವೃಷಾತಂದ್ರಶ್ಚಂದ್ರೋ ಮುಖಮುದಧಿಕನ್ಯೇ ಬುಧನುತೇ .

ಜಗನ್ಮಾನ್ಯಶ್ರೋಣೀಕಟಕಗುರುಭಾವಃ ಪರಮನು-
ಗ್ರಹೋಚ್ಚತ್ವಂ ಕಸ್ತೇ ಜನನಿ ವಿವರೀತುಂ ಪ್ರಭವತಿ .. 74..

ತ್ವಯಾ ಪದ್ಮಂ ಸದ್ಮೀಕೃತಮಿತಿ ತದಾಶ್ರಿತ್ಯ ಸತತಂ
ಮೃಣಾಲೀ ತ್ವದ್ಬಾಹುದ್ವಯಮೃದುಲತಾಂ ಕಾಮಮಯತಾಂ .

ನ ತತ್ ತಸ್ಯಾಃ ಶಸ್ಯಂ ಭವತಿ ಜಡಸಂಸಕ್ತವಿಹೃತೇ-
ರಿತಿ ಜ್ಞಾತ್ವಾ ಹಂಸಾಸ್ತವ ಗತಿವಿದಸ್ತಾಂ ವಿಲುನತೇ .. 75..

ಜಗತ್ಕರ್ತಾ ಭರ್ತಾ ತವ ತದಖಿಲಂ ಚ ತ್ವದುದರಾ-
ದುದೀತಂ ತಚ್ಚಾಣು ಧ್ರುವಮಿತಿ ವಿದನ್ ಗೌತಮಮುನಿಃ .
ಜಗನ್ಮೂಲಂ ಹೇ ಶ್ರೀರಣುಮಮನುತೈತನ್ನ ಹಿ ಮೃಷಾ
ಹರಿಶ್ಚಾಪ್ಯಸ್ಯ ಸ್ತ್ರೀಂ ಚರಣಪರಮಾಣೋರಜನಯತ್ .. 76..

ಗತೇಯತ್ತಂ ಚಿತ್ತಂ ಪ್ರಣತಜನತಾಯಾ ಘಟಯಿತುಂ
ಭವದ್ರಾಗಾಭೋಗೌ ಭಗವತಿ ಕರೌ ತೇ ಮನುಮಹೇ .

ಯಯೋರೇಕೈಕಸ್ಮಿನ್ನಪಿ ವಿಶದಯಂತ್ಯಂಗುಲಿಲತಾ-
ಪ್ರಪಂಚಃ ಪಂಚಾನಾಮಿಹ ಸುರತರೂಣಾಂ ಶ್ರಿತ ಇತಿ .. 77..

ಯದಾಲಂಬಾ ಅಂಬ ಪ್ರಚುರವೃಜಿನಾಶ್ಚಾಪಿ ನ ಪುನ-

ರ್ಭವಾಸಂಗಂ ಸಂಗೃಹ್ಣತ ಇತಿ ವದಂತಿ ಶ್ರುತಿಗಣಾಃ .
ಪ್ರಪನ್ನೌ ತಾವೇತೌ ತವ ಮೃದುಕರೌ ಸಂತತಪುನ-

ರ್ಭವಾಸಂಗಂ ರಂಗಕ್ಷಿತಿರಮಣಶೃಂಗಾರಗೃಹಿಣಿ .. 78..

ಬಿಭೀಮಃ ಪಾಪೇಭ್ಯೋ ನ ವಯಮವಯಂತಸ್ತವ ದಯಾಂ

ಯತಸ್ತೇ ಹಸ್ತಾಬ್ಜೇ ಜನನಿ ವರವಿಶ್ರಾಣನವಿಧೌ .

ಸಮಾಹ್ವಾನಂ ಕುರ್ವನ್ ಖಲಖಲಖಲೇತ್ಯೇವಮಭಯಂ
ಭವತ್ಯಾ ಭಕ್ತಾನಾಂ ಕಥಯತಿ ಕನತ್ಕಂಕಣಗಣಃ .. 79..
ಮನೋವಾಕ್ಚೇಷ್ಟಾಭಿರ್ಮಮ ಜನನಿ ಶೇಷಾಚಲಪತೇಃ
ಪ್ರತೀಪಂ ನೈವಾಪಃ ಕಥಮಪಿ ಕದಾಚಿತ್ ಕ್ವಚಿದಿತಿ .

ವ್ರತಂ ಶ್ರುತ್ಯಾ ಸತ್ಯಾಪಿತಮಪಿ ಸಮ(ತ)ತ್ಯಾಜ ಹಿ ಕುತೋ
ಯತೋ ಮುಕ್ತಾಹಾರಂ ತ್ವಮುಪರಿ ಕುಚೇಽಲಂಕೃತವತೀ .. 80..

ಸ್ಮಿತಕ್ಷೀರಾಂಭೋಧಿಃ ಸಮಜನಿಮುಖೇಂದೋರ್ವಿಕಸಿತೋ-
ತ್ಪಲಾಭ್ಯಾಂ ತೇ ದೃಗ್ಭ್ಯಾಮಪಿ ಸಮುದಿತಾಪಾಂಗಯಮುನಾ .

ಸ್ತನಾದ್ರೀ ಪ್ರಾಸೂತ ಸ್ತಬಕವ(ದ)ಸೌ ರೋಮಲತಿಕಾ
ರಮೇ ಚಿತ್ರಂ ಕಾರ್ಯಾತ್ ಕರಣಜನಿರೇಷಾ ವಪುಷಿ ತೇ .. 81..

ಸಶರ್ವಾಣೀ ವಾಣೀ ಮಘವಶುಕವಾಣೀಮುಖನಮ-

ತ್ಸುರೀವೇಣೀಶ್ರೇಣೀಪಟುನಟನಮಾಣಿಕ್ಯಕಟಕಂ .

ಮನೋವೃತ್ತ್ಯಾ ಧೃತ್ಯಾ ಮಮ ಸಮನುಸೃತ್ಯಾಪಿ ತವ ಪತ್-

ಸರೋಜಂ ದಧ್ರೇ ಶ್ರೀಃ ಕಿಮು ಕಮಲಿನೀಭಾವವಿಭವಂ .. 82..

ಮಹಾಪದ್ಮೇ ಪದ್ಮೇ ಸತತಕೃತಸದ್ಮೇ ಯದುದಿತೇ
ಮುಕುಂದಃ ಶಂಖೇನಾಭ್ಯಷಿಚದಲಿನೀಲೋಪರಕೃತೇ .

ಪ್ರಪದ್ಯೇ ಪಾದಾಬ್ಜಂ ಮಕರಕಲಿತಂ ಕಚ್ಛಪಯುತಂ
ತದೇತದ್ಯತ್ಸಂಗಾದ್ ಭವತಿ ನವನಿಕ್ಷೇಪವಿಭವಃ .. 83..
ಪ್ರಭೋಃ ಪ್ರಾಭೂನ್ನಾಭೇರ್ನಭ ಇತಿ ಬಭಾಷೇ ಭಗವತೀ
ಶ್ರುತಿಃ ಸಾಭೂನ್ಮಧ್ಯಾನ್ನಭಸ ಇತಿ ಬಾಭಾತಿ ಹೃದಿ ನಃ .
ಹೃದಶ್ಚಂದ್ರಃ ಸಾಂದ್ರೋಽಭವದಿತಿ ತಯಾಭಾಣಿ ಕಮಲೇ
ನಖಾಲಿಸ್ತೇ ಚಂದ್ರಾನ್ನಿಯುತಮಯುತಂ ಚಾಪಿ ಸೃಜತಿ .. 84..

ಕದಾಚಿತ್ಕೈಲಾಸೇ ಜನನಿ ವಿಚರಂತ್ಯಾಂ ತ್ವಯಿ ಪದ-

ಶ್ರಿಯಾ ಶೋಣೇನಾಯಂ ರಜತಗಿರಿರೇಷೋಽರುಣ ಇತಿ .

ಭ್ರಮಾದ್ರುದ್ರೇಽನ್ಯಾದ್ರಿಂ ಜಿಗಮಿಷತಿ ತೇ ಮಂದಹಸಿತಂ
ಪುನಾ ರೌಪ್ಯಂ ಕೃತ್ವಾರುಣದಿತಿ ರಮೇ ಸಂಶೃಣುಮಹೇ .. 85..

ಮಹೀಯಸ್ಯಾಂ ಯಸ್ಯಾಂ ಪೃಥಗಧಿತ ಗಾನೋಪನಿಷದಾ
ನಮಃ ಶರ್ವೇ ಖರ್ವೇತರವಿನಯಪೂರ್ವಂ ರಚಯತಿ .

ರಮೇ ಚೂಡಾಚುಂಬೀ ಶಶಧರಶಿಶುಃ ಸಾ ಚ ತಟಿನೀ
ನಖಾನಾಂ ತಾಂ ಕಾಂತಿಂ ಕ ಇವ ವಿವರೀತುಂ ಪ್ರಭವತಿ .. 86..

ಕಲಾ ಕಾಪಿ ತ್ವಂ ಶ್ರೀಃ ಕಿಸಲಯಪದಾ ಕೀರ್ತಿಮಹಿತಾ

ಕುಮಾರ್ಯಬ್ಧೇಃ ಕೂರ್ಮಪ್ರಪದ್ದಲಸಿತಾ ಕೇಶವಯುತಾ .

ತ್ವಿಷಾಂ ಕೋಟಿಃ ಕೈಶಿಕ್ಯಸಿ ಸಪದಿ ತೇ ಕೌತುಕಮಯಃ
ಕಟಾಕ್ಷಃ ಕಲ್ಯಾಣೀಃ ಕರಕನಕಧಾರಾಃ ಕಿರತು ನಃ .. 87..
ಧ್ರುವಂ ಧಾವಂಧಾವಂ ಧೃತಪರಿಭವಂ ಸಂಪ್ರತಿ ಭವಂ
ನವಂ ನಾವನ್ನಾವಂ ನಮದನುಭವಂ ತೇಽಮ್ಬ ವಿಭವಂ .

ಅಚಂ ಜೀವಂಜೀವಂ ಶಶಭೃದುಪಜೀವಂತಮಿವಮಾಂ
ಕಟಾಕ್ಷಃ ಕಲ್ಯಾಣೀಃ ಕರಕನಕಧಾರಾಃ ಕಿರತು ನಃ .. 88..
ವರಂ ವಾರಂಧಾರಂ ಪ್ರಪದನಮರಂ ರಂಜಿತವತಾಂ
ಧುರಂ ಧಾರಂಧಾರಂ ಪ್ರಘಣಭುವಿ ರಂರಂಸ್ಯಸ ಇತಿ .

ಸ್ತುತೇ ಪಾರಂ ರಂಗೇಶ್ವರಿ ತವ ಕಟಾಕ್ಷೋಽಚಿರಮಸೂನ್
ದ್ವಿಷಾಂ ಛಿಂದನ್ ಭಿಂದನ್ನಪಿ ಭಸಿತಸಾತ್ಕೃತ್ಯ ರಮತಾಂ .. 89..

ಸ್ವಯಂ ಧ್ಯಾಯಂಧ್ಯಾಯಂ ಸುಗುಣಸಮುದಾಯಂ ರಸಮಯಂ
ವಯಂ ಪಾಯಂಪಾಯಂ ಸದಮೃತಮಯಂ ಶ್ರೀರಿತಿ ಪದಂ .

ಪ್ರಹೃಷ್ಯಾಮಃ ಸಾಯಂತನವಿಕಚಮಲ್ಲೀರಸಮಿರುತ್-

ಕಬರ್ಯಂಬಾಲಂಬ ಸಧನಮವಿಲಂಬಂ ವಿತರ ನಃ .. 90..
ನಮನ್ಮುಕ್ತಾಕಾರಂ ಮಮ ಹೃದಯಶುಕ್ತೌ ಜನನಿ ತೇ
ಶರೀರಂ ತಂ ಮಂತ್ರಂ ಸ್ವಯಮಪುನರುಕ್ತಂ ಬಹು ಜಪನ್ .

ಪ್ರಪದ್ಯೇ ಸದ್ಯಸ್ತ್ವಾಂ ತುರಗರಥಹಸ್ತ್ಯಾದಿಬಹುಲಾಂ
ತವಾಪಾಂಗಸ್ತುಂಗಸ್ಥಿರಕನಕಧಾರಾಂ ದಿಶತು ನಃ .. 91..
ಸುಧಾಸಿಂಧೌ ಸಂಧೌ ಫಣಿಪಫಣಮಾಣಿಕ್ಯಮಹಸಾಂ
ಪರೀರಂಭಾರಂಭಾನುಭವಸುಭಗಂ ಭಾವುಕಹೃದಾ .

ಲಸದ್ರತ್ಯಾಃ ಪತ್ಯಾ ಶ್ರಿಯಉದಯದಾನಂದಕಲಿಕಃ
ಕಟಾಕ್ಷಃ ಕಲ್ಯಾಣೀಂ ಕಲಯತು ಸ ನಃ ಕಾಂಚನಖನಿಂ .. 92..

ಜಹನ್ಮೂಲ್ಯಂ ಮಾಲ್ಯಂ ಸಕುತುಕಮಲೌಲ್ಯಂ ವಿತರಿತು-
ರ್ಹರೇರ್ಯೋಽಭೂದ್ಯೋಽಭಾದಪಿ ಚಿಪಿಟಮುಷ್ಟಿಂ ವಿತರತಃ .
ಯದಾಲಂಬಃ ಶಂಬಪ್ರಹರಣವತಃ ಕೋಽಪಿ ವಿಭವಃ
ಕಟಾಕ್ಷೋಽಸೌ ಲಕ್ಷ್ಮ್ಯಾಃ ಪೃಥುಲಧನಧಾರಾ ದಿಶತು ನಃ .. 93..
ಶ್ರಿಯಾಂ ದಾತುರ್ಜೇತುಃ ಶ್ರಿತಸುರತರೋರಣ್ಣಯಗುರೋಃ
ಸ್ವಯಂ ಜಿಹ್ವಾಸಿಂಹಾಸನಮಧಿಗತಾ ಮೇ ಭಗವತೀ .

ಮನೋಮೂರ್ತಿಃ ಶ್ರೀಸ್ತೇ ಮನಸಿ ವಿಲಸಂತೀ ವಿಗಲಿತ-
ಪ್ರಪನ್ನಾರ್ತಿಸ್ಫೂರ್ತಿರ್ವಸುವಿಸರಪೂರ್ತಿಂ ದಿಶತು ನಃ .. 94..
ಶಿಶೋರಿಷ್ಟಾಂ ಚೇಷ್ಟಾಂ ಜಗತಿ ಜನನೀವಾಲಿಕಲನಾಂ

ಲತಾ ಪದ್ಮಸ್ಯೇವ ತ್ವಸಿ ಮಮ ಕೃಪಾವಾರಿಧಿಮಯೀ .

ವಚಃ ಪೂಜಾವ್ಯಾಜಾದ್ರಚಿತಮಪಚಾರಂ ಮಮ ರಮೇ
ಕ್ಷಮಿತ್ವಾ ಕಲ್ಯಾಣೀಂ ಕರಕನಕಧಾರಾಂ ವಿತರ ನಃ .. 95..
ಅತಿಪ್ರತ್ನೈ ರತ್ನೈ ....ರತ್ನೈಃ ಸುರುಚಿರೈಃ
ಕೃತೋನ್ಮೇಷಾ ಭೂಷಾಃ ಸುತಟಿದವಿಶೇಷಾ ಧೃತವತೀ .

ಸ್ಫುರಂತೀ ಪದ್ಮಾಂತರ್ಮಮ ಕನಕವರ್ಷಾಣಿ ಕಿರತೀ
ರಮೇಥಾಸ್ತ್ರಾಯೇಥಾ ಹರಿಪುರುಷಕಾರೈಕರಸಿಕೇ .. 96..

ತ್ರಯೀಸೌಧೇ ಗಾಧೇ ಶಠಮಥನಗಾಥೇಷ್ಟಸರಣೌ
ಸ್ಥಿರಶ್ರೀಮದ್ರಾಮಾನುಜಮುನಿವಚಃ ಪುಷ್ಪಶಯನೇ .

ಶಯಾನಾ ತನ್ವಾನಾ ಭಗವತ ಇಹಾನಂದಮಯತಾಂ
ಕಟಾಕ್ಷೈವೀಕ್ಷೇಥಾಃ ಪ್ರಪದನಯುತಾಂ ದಾಸಜನತಾಂ .. 97..

ಕೃತಾನಂದಸ್ಯಂದಂ ಕನಕಜಲಧಾರಾಜಲಘರಂ
ಕಟಾಕ್ಷಂ ಲಕ್ಷ್ಮಿ ತ್ವಂ ಕಲಯಮಯಿ ಕಾರುಣ್ಯವಿವಶಾ .

ವಿಷಕ್ತೋ ಯಸ್ಯಾಸೌ ಕರಿತುರಗರತ್ನಾಲಿಭರಿತ-
ಸ್ತ್ರಯಾಣಾಂ ಲೋಕಾನಾಂ ದಿಶತಿ ವರಸಾಮ್ರಾಜ್ಯವಿಭವಂ .. 98..

ಇತಿ ಶ್ರೀಲಕ್ಷ್ಮೀಸ್ತವಃ ಸಮಾಪ್ತಃ .
ಸ್ತೋತ್ರಸಮುಚ್ಚಯಃ 2 (86)

The Lakmlstava (86) in ninety-eight verses

in the SikharinI metre is probably a work of

Bukkapattanam Venkatacharya, the author of the

other work in the codex. He mentions the name

of Surapuram Annayacharya in this stotra (v. 94).

